
TRYGG SKULEVEG FOR BORNA VÅRE

Vi viser til referat frå Formannskapet 28.09, der de har gjort vedtak om kva innspel som skal inn til høyring av Nasjonal Transportplan i perioden 2010-2019.

Slik vi les vedtaket under punkt 2 – gang og sykkelvegar opplever vi at Fv 61 Åheim-Thue nok ein gong vert flytta ut.

Det er i dag 7 gangbruer langs fylkesvegane i Vanylven kommune. Det er 1 på Rovde, 2 i Syvde, 1 på Fiskå og 2 i Syltefjorden.

Den lengste brua på Fv 61 ligg på Åheim. Denne brua har ei breidde på 5,6 m og i tillegg 40cm ”fortau” på begge sider. Om vinteren er dette ”fortauet” fylt med snø. Her er ingen fysiske skiller mellom bilar og mjuke trafikantar. Her er ikkje gul midtstripe, fordi brua er for smal og der er ingen plass tiltenkt gåande og syklande.
25 elevar har denne brua som skuleveg, og dei er lovpålagt å krysse denne brua 2 gonger dagleg  for å komme til skulen. Ingen av desse borna har rett på skuleskyss og det blir då forventa at dei skal komme seg til skulen gåande eller syklande.
Vi meiner at det er kommunen sitt ansvar at borna våre skal ha ein trygg skuleveg og denne brua er pr i dag ikkje i stand til å ivareta barna sin tryggleik. 

Skulen oppmodar elevane om å gå eller sykle, då dette er helsefremjande. Men foreldre opplever det slett ikkje som helsefremjande at dei er i fare for å verte påkøyrde, og vel difor i staden i stor grad å køyre borna sine.

Vi meiner at Vanylven kommune må ta ansvaret for denne farlege vegstrekninga. Vegen må enten få eit fysisk skilje innanfor brua, eller bygge ei gangbru ved sidan av. Vi kan ikkje risikere at liv går tapt før ein ser kor farleg dette er.

Formuleringane i prioritereringsvedtaket i dag seier tydeleg at FV61 på Tunheim skal byggast føre, då ein ber om at dette vert skuva langt fram i noverande planperiode. Når det gjeld Fv61 Åheim-Thue ber ein berre om at det vert prioritert innanfor planperioden.

Vi meiner at vi ikkje kan vente til planperioden byrjar eingong – vegen må ordnast STRAKS! Kommunen må legge press på fylket og få sett i gong tiltak umiddelbart.
Når barnefamiliar skal busette seg er trygg skuleveg høgt prioritert, men dette har ikkje kommunen teke omsyn til på Åheim. 
Vi ber politikarane før saka skal opp i kommunestyret å ta ein biltur gjennom kommunen, noko underteikna har gjort. I sentrumsnære strok med gjennomgangstrafikk er mykje bra gjort i Vanylven, men dette prosjektet gjenstår.

Smalaste  vegen, lengste brua, all gjennomgangstrafikken – når skal det skje noko?
Med helsing

